
Opinjoni tal-Kumitat Ekonomiku u Soc¢jali Ewropew dwar “Il-professjonalizzazzjoni tax-xoghol
domestiku” (opinjoni addizzjonali)

(2011/C 21/07)
Relatur: is-Sinjura OUIN

Nhar is-16 ta’ Frar 2010, b’konformita mal-Artikolu 29 (a) tad-dispozizzjonijiet ta’ applikazzjoni tar-Regoli
ta’ Procedura tieghu, il-Kumitat Ekonomiku u So¢jali ddecieda li jhejji opinjoni addizzjonali dwar

Tl-professjonalizzazzjoni tax-xoghol domestiku

Is-Sezzjoni Spegjalizzata ghax-Xoghol, I-Affarijiet So¢jali u ¢-Cittadinanza, inkarigata sabiex tipprepara I-
hidma tal-Kumitat dwar dan is-suggett, adottat l-opinjoni taghha nhar il-5 ta’ Mejju 2010.

Matul 1-463 sessjoni plenarja tieghu i saret fis-26 u s-27 ta’ Mejju 2010 (seduta tas-26 ta’ Mejju), il-Kumitat
Ekonomiku u So¢jali Ewropew adotta din l-opinjoni b’133 vot favur, 7 voti kontra u 11-il astensjoni.

1. Rakkomandazzonijiet

Fit-301 sessjoni tieghu li saret fMarzu 2008, il-Korp Gover-
nattiv tal-ILO ddecieda li jgieghed ix-“xoghol domestiku” fuq
l-agenda tad-99 Sessjoni tal-Konferenza Internazzjonali tax-
Xoghol (li ghandha ssir fGunju 2010) sabiex ikun hemm
diskussjoni doppja dwar il-fenomenu. L-ghan huwa li jigi iden-
tifikat I-ahjar mod biex jigu ggarantiti d-drittijiet u kondizzjoni-
jiet xierqa tax-xoghol adattati ghal din il-kategorija ta’ haddiema.
L-ILO diga nediet d-diskussjoni fost I-Istati u l-imsiehba sogjali
dwar l-aktar strument adatt. II-KESE wkoll jixtieq jara l-adozz-
joni ta’ strument effettiv adatt ghall-ispecificitajiet ta’ dan ix-
xoghol. Barra minn hekk, huwa jitlob li l-partijiet interessati
Ewropej, I-Istati Membri u l-imsiehba so¢jali li:

1.1 jwettqu aktar ricerka sabiex tinkiseb informazzjoni dwar
ir-regolamenti, il-kondizzjonijiet tax-xoghol, tal-impjieg u l-pro-
tezzjoni sodjali tal-haddiema domesti¢ci u l-implimentazzjoni
taghhom fl-Istati Membri. L-istudji attwali huma parzjali u ma
jippermettux li jsiru paraguni fil-livell Ewropew, filwaqt li s-
sitwazzjonijiet huma differenti hafna.

1.2 jdahhlu mizuri guridi¢i fl-Istati Membri li jkun fihom
dispozizzjonijiet fiskali, tas-sigurta so¢jali, tad-dritt tax-xoghol
u tad-drittijiet ¢ivili li jaghtu incentiv akbar lil dawk li jhaddmu
li jimpjegaw haddiema domesti¢i bkuntratt formali u lill-
haddiema domestici potenzjali li jaghzlu impjiegi b’kuntratti
legali.

1.3 jfasslu pariri u rakkomandazzjonijiet ghall-individwi li
jimpjegaw u l-haddiema domesti¢i li jigu impjegati li jkunu
disponibbli ghal kulhadd; iheggu d-disponibbilta ta’ infor-
mazzjoniftahrig dwar l-obbligi u d-drittijiet ta’ min ihaddem u
tal-haddiema b'mod partikolari fejn jezistu skemi li jipprovdu
sussidji u tnaqqis tat-taxxa ghal min ihaddem.

1.4 ikomplu jizviluppaw il-gwidi ta’ referenza li jezistu li
jiddeskrivu I-hidma, ir-responsabbiltajiet, il-kwalitajiet u I-
kompetenzi mehtiega biex jitwettaq xoghol domestiku u famil-

jali ta’ kwalita tajba u biex jitqabblu s-sitwazzjonijiet nazzjonali
differenti. Theggu d-djalogu settorjali fil-livell Ewropew dwar
dawn l-attivitajiet.

1.5 iqabblu t-tipi differenti ta’ organizzazzjonijiet (servizzi
pubbli¢i, intraprizi, assoc¢jazzjonijiet, kooperattivi, impjieg dirett)
fid-dawl tad-drittijiet tal-haddiema u tal-kwalitd tas-servizz
provdut.

1.6  jaghmlu progress lejn organizzazzjoni tax-xoghol li
tippermetti li jmur haddiem iehor fid-dar ta’ min jimpjega jew
tal-klijenti (jekk dan ma jsirx, id-dritt ghall-granet ta’ assenza, 1-
assenza ghal mard, dik tal-maternita u ghat-tahrig jibqghu biss
holma) u li jithallas il-hin tat-trasport bejn zewgt id-djar. Dag-
stant ichor ikun mehtieg li l-impjegati kollha, kemm irgiel kif
ukoll nisa, jkunu jistghu jidhlu fghaqdiet tal-haddiema biex
jiddefendu d-drittijiet taghhom, johorgu mill-izolament u jinne-
gozjaw ma’ min ihaddimhom biex id-drittijiet taghhom ikunu
fuq l-istess livell ta’ dawk li jahdmu mal-intraprizi u l-amminis-
trazzjonijiet.

1.7 jipprevedu certifikati ghall-kisba tal-esperjenza u t-tahrig
tul il-hajja, biex jigi rikonoxxut il-valur ta’ din il-hidma u biex
min ihaddem jew il-klijenti jkollhom garanzija tal-kapacita
professjonali ta’ dawn il-haddiema kollha, kemm irgiel kif
ukoll nisa.

1.8 jiffacilitaw l-innovazzjoni fl-organizzazzjoni tas-settur
biex jigu appoggjati l-esperimenti b’ ideat innovattivi u l-izvi-
lupp ta’ forom godda ta’ organizzazzjoni u shubijiet biex I-
implimentazzjoni tkun aktar effettiva u valida.

1.9  jidentifikaw, inaqqsu u jevitaw ir-riskji professjonali
marbutin max-xoghol domestiku, jiggarantixxu li I-kondizzjoni-
jiet tal-haddiema domesti¢i ma jkunux ingas favorevoli minn
dawk tal-haddiema l-ohra ftermini ta’ sahha u sigurta fix-xoghol
u l-beneficgji sogjali, inkluz l-assenza tal-maternita u l-pensjoni.

1.10  jagixxu kontra x-xoghol illegali li jiddomina dan is-
settur u jharsu l-haddiema nisa migranti f¢irkustanzi irregolari
u l-vittimi ta’ xi abbuz: jeliminaw “il-piena doppja” li jbatu dawn
in-nisa meta jmorru ghand il-pulizija biex jirrappurtaw xi
vjolenza jew li mhux qed jithallsu, u jintbaghtu lura fil-pajjiz
tal-origini taghhom. Il-konvenzjonijiet internazzjonali jridu jigu
applikati u jharsuhom (!).

2. Kummenti generali
2.1 Osservazzjonijiet

2.1.1  Dawk li jghinu fid-dar, li jiehdu hsieb it-tfal, il-carers, u
l-home helps...xoghol li ghadu jsir esklussivament min-nisa u li
ghadu ma sarx verament karriera, anke ghaliex in-nisa tad-dar
ghadhom jaghmlu dan ix-xoghol bla hlas. Fmument meta I-
Organizzazzjoni Internazzjonali tax-Xoghol qed tistudja l-kwis-
tjoni tax-“xoghol decenti ghall-haddiema domestici”, il-Kumitat
Ekonomiku u Sogjali jixtieq isahhah l-aprocci li saret referenza
ghalihom fl-opinjoni adottata fOttubru 2009 dwar ir-rabta bejn
l-ugwaljanza bejn l-irgiel u n-nisa, it-tkabbir ekonomiku u r-rata
tal-impjieg (3. Din l-opinjoni enfasizzat l-importanza tal-
professjonalizzazzjoni tal-impjiegi li jipprovdu servizz lill-indi-
vidwi kemm ghall-ugwaljanza bejn in-nisa u l-irgiel kif ukoll
ghat-tkabbir ekonomiku.

2.1.2  L-stati Membri Ewropej jikkunsidraw is-servizzi lill-
individwi bhala sors ta’ impjiegi li ma jistax jigi rilokat. Hafna
implimentaw ezenzjonijiet mit-taxxa jew sussidji bil-ghan li jigi
legalizzat ix-xoghol mhux iddikjarat, jinholoq xoghol gdid u
biex il-benefi¢jarji jkunu jistghu isibu bilan¢ ahjar bejn ix-xoghol
u l-familja.

2.1.3  Skont ir-rapport tal-ILO, li tfassal ghall-konferenza ta’
Gunju 2010 (%), fil-pajjizi industrijalizzati, ix-xoghol domestiku
jirrapprezenta bejn 5 u 9 % tal-impjiegi totali. Fid-dahla dan ir-
rapport jindika li “ix-xoghol domestiku mhallas ghadu, fhafna
pajjizi, forma ta’ impjieg kwazi invizibbli. Dan ma jsirx go fabbrika
jew fufficciu, izda fid-dar tal-individwi. L-impjegati mhumiex irgiel li
qed izommu familja, imma fil-parti I-kbira tal-kazijiet, nisa. Ma
jahdmux flimkien ma’ ohrajn izda wahedhom bejn erba’ hitan. II-
hidma taghhom ma ssirx biex tipprovdi xi valur mizjud izda biex
tipprovdi kura jew servizzi lil miljuni ta’ djar. Il-hidma domestika
hafna drabi tikkorrispondi mal-himda mhux imhallsa li tradizzjonal-
ment issir min-nisa fi djarhom. Dan jispjega ghaliex dan ix-xoghol
huwa mhallas b'rata baxxa u spiss isir b'mod informali u fsitwazzjoni
irregolari. Ma jitgiesx bhala impjieg normali kopert mill-qafas generali
tal-ligi tax-xoghol, peress li l-origini remota tieghu tmur lura ghar-
relazzjoni ‘sinjur-seftur. Minhabba fhekk hafna mid-dispozizzjonijiet

(") Ara l-Konvenzjoni Ewropea dwar l-istatut legali tal-haddiema
migranti u l-Konvenzjoni tal-Kunsill tal-Ewropa dwar l-azzjoni
kontra t-traffikar tal-bnedmin.

(® GU C 318, 23.12.2009, p. 15.

() Ara d-dokument tal-ILO “Xoghol decenti ghall-haddiema domestici”,
ir-IV rapport ghall-konferenza internazzjonali dwar ix-xoghol id-99
sessjoni 2010. http://www.ilo.org/wemsp5/groups/public/@ed_norm/
@relconf/documents/meetingdocument/wems_104701.pdf

legali ma jqisux l-ispecificita tar-relazzjoni tax-xoghol domestiku, u
dan jesponi lill-haddiema ghal trattament mhux ugwali, ingust u
hafna drabi abbuziv” (*) (verzjoni Maltija mhux uffigjali)

2.1.4  Huwa jzid “Fil-mezzi tax-xandir ta’ spiss nisimghu bi stejjer
ta’ trattament hazin u ta’ abbuz, anke vjolenza sesswali u kazijiet ta’
skjaviti specjalment fost il-haddiema domestici li jkunu migranti u li
jghixu ma’ min jimpjegahom.” Ghalkemm l-ghadd ta’ persuni
impjegati fdan is-settur qieghed jizdied b'mod kostanti, ix-
xoghol domestiku jibqa’ l-aktar wiehed prekarju, l-anqas
imhallas, l-anqas imhares u fost l-aktar perikoluzi. Peress li
huwa forma ta’ impjieg partikolari, mhux kopert mir-regola-
menti internazzjonali, -ILO ilha tfittex li tohloq regolament
adattat sa mill-1948.

2.1.5 Din l-opinjoni titratta x-xoghol domestiku mhallas li
jitwettaq fid-djar privati, li jinkludi I-facendi, il-kura tat-tfal u
servizzi ohra lill-individwi. Hija ma tindirizzax is-servizzi so¢jali
jew l-intraprizi privati izda s-sitwazzjoni tax-xoghol tal-
haddiema domesti¢i impjegati minn individwi. Peress li dan
ix-xoghol jikkoncerna numru li qed jikber ta’ persuni, dawk li
jaghmluh u dawk li jibbenefikaw minnu, u ghandu natura speci-
fika, hemm bzonn li jkollu ligi adattata ghall-partikolaritajiet
tieghu.

2.1.6  Fl-Ewropa, il-bicca Il-kbira tal-haddiema domestici
kemm irgiel kif ukoll nisa, jigu mqabbda minn diversi persuni.
Ftit minnhom biss, u hafna drabi jkunu nisa migranti, jghixu
ma’ min jimpjegahom. Ix-xoghol informali huwa frekwenti
hafna. Il-haddiema domestici spiss huma persuni vulnerabbli,
li ma jafux drittijiethom tajjeb, li gejjin mill-kampanja, li ftit li
xejn huma kwalifikati, jew migranti li ma jitkellmux tajjeb il-
lingwa tal-pajjiz li qed jospitahom.

2.1.7  Irrispettivament mis-sitwazzjoni legislattiva, il-ligi tax-
xoghol giet imfassla ghall-intraprizi u hafna drabi fil-prattika
mhix applikabbli ghax-xoghol maghmul fdar privata, fejn il-
kontrolli huma difficli jekk mhux inezistenti. Barra minn
hekk, ir-regoli li jkopru l-attivitajiet bi hlas li jiggeneraw profitt
l-anqas ma japplikaw. Filfatt dan ix-xoghol gie kkunsidrat bhala
mhux produttiv minn Adam Smith (°). Il-valur tieghu mhux
rikonoxxut, minkejja li huwa indispensabbli biex is-so¢jeta
tahdem tajjeb.

2.1.8  “Peress li hafna drabi ligijiet tax-xoghol ma jaghtux
definizzjoni cara tal-istatus taghhom, il-hadddiema domestici
spiss jisfaw barra kemm mir-regoli uffi¢jali kif ukoll mill-impli-
mentazzjoni taghhom” (°). Ghalkemm id-dispozizzjonijiet fis-
sehh fl-Istati Membri tal-Unjoni Ewropea ma jeskludux il-
haddiema domestici mir-regolamenti generali tal-ligi tax-xoghol,
fil-prattika, dawn ma japplikawx ghalihom hlief fxi okkazjoni
rari hafna. L-individwi privati li jimpjegaw mhumiex informati
tajjeb dwar l-obbligi u r-responsabbiltajiet taghhom. Il-haddiema
domesti¢i huma izolati u ghalhekk isibuha difficli li jorganizzaw
ruhhom.

(*) Ara ibid, p.1.
() Ara ibid, p.11.
(%) Ibidem.

2.2 Definizzjoni tal-professjonalizzazzjoni

2.2.1  Ix-xoghol li huwa kopert mill-frazi “xoghol domestiku
u familjali” jghaddi b'mod informali minn generazzjoni ghall-
ohra fil-familja. Huwa jvarja skont il-generazzjoni. Fl-Ewropa,
minflok l-ghazil u l-ghalf tal-annimali tal-bitha issa hemm ir-
responsabbilta li jintghazel il-programm it-tajjeb tal-magna tal-
hasil u li ma jinxtarax ikel skadut mill-ixkaffi tal-ikel frisk fis-
supermarket. Dan it-taghlim informali jrid jigi rikonoxxut, u I-
kontenut tal-konoxxenzi u tal-kompetenzi mehtiega definit.
Hemm bzonn li jiddahhal ukoll it-tahrig tul il-hajja. L-innovazz-
joni teknologika wkoll trid tidhol fdan is-settur bhal fis-setturi I-
ohra, flimkien mal-konoxxenzi l-godda fil-qasam tan-nutrizzjoni
jew l-ezigenzi 1-godda tal-harsien tal-ambjent.

2.2.2  Sabiex jittejpu I-kondizzjonijiet ta’ dan ix-xoghol,
jehtieg li ssir deskrizzjoni preciza tax-xoghol li jrid isir, tar-
responsabbiltajiet li jinvolvi, u liema hiliet huma mehtiega, kif
ukoll it-tahrig formali biex ix-xoghol isir kif suppost ghal
kwalunkwe klijent jew inkella tigi validata l-esperjenza miksuba.
It-tahrig jew l-esperjenza miksuba ghandhom ikunu akkumpan-
jati minn certifikat ta’ kompetenza. Huwa fl-interess ta’ min
ihaddem jew tal-klijenti li jfittxu persuni li l-kompetenzi
taghhom huma ¢certifikati.

2.2.3  Il-professjonalizzazzjoni tippermetti li I-haddiema
jkollhom l-istess drittijiet u harsien ta’ dawk li jahdmu fl-ufficji
jew fil-fabbriki, salarju decenti li jkopri wkoll il-hin tat-trasport
bejn zewgt id-djar, sighat fissi fil-gimgha, il-possibblita ta’ granet
ta’ assenza mhallsa, ir-rispett tar-regoli tal-igene u s-sigurta,
pensjoni decenti, il-harsien tal-assenza tal-maternita (’), l-assenzi
mhallsa minhabba mard, kumpens fkaz ta’ invalidita, regoli
dwar it-tkeccija jew tmiem il-kuntratt, mezzi ta’ rikors fkaz ta’
abbuz u access genwin ghat-tahrig professjonali u zvilupp fil-
karriera kif jezisti ghal professjonijiet ohra. Il-generalizzazzjoni
tal-kuntratti thares kemm lill-haddiema kif ukoll lii min
ihaddem.

2.2.4  Il-professjonalizzazzjoni tfisser li dan isir impjieg
genwin, u li tittiched azzjoni kontra l-isterjotipi li jikklassifikaw
dan ix-xoghol bhala wiehed tan-nisa. Il-progress li jsir fil-
professjonalizzazzjoni jista’ jitkejjel skont il-progress fil-bilan¢
bejn is-sessi.

2.3 Definizzjoni tax-xoghol domestiku

2.3.1  Il-karatteristika principali tax-xoghol domestiku hija li
ma jidhirx. Ix-xoghol li jsir u b'mod partikolari r-responsabbil-
tajiet li jiehdu l-haddiema domestici, kemm irgiel kif ukoll nisa,
ma tantx jissemmghu jew jitnizzlu. Min jimpjegahom jafda d-
dar u t-tfal lil persuni li ma jistax jivverifika x'inhuma l-kompe-

(’) Ir-revizjoni tad-direttiva dwar l-assenza tal-maternita (Direttiva
92/85/KEE tal-Kunsill, 19.10.1992) dahhlet id-dritt ghal din I-
assenza ghall-haddiema domestici.

tenzi taghhom (5). Studji (%) li saru dwar il-valur tax-xoghol li jsir
fid-djar biex jiffacilita l-hajja ta’ kuljum tal-familja (bagit-hin)
jenfasizzaw li s-so¢jeta ma’ tistax timxi jekk dan ma jsirx. Dan
il-valur irid jigi rikonoxxut.

2.3.2  Ix-xoghol domestiku u familjali jikkoncerna attivitajiet
li jitwettqu minn persuni li jahdmu mas-servizzi so¢jali pubblici
jew asso¢jazzjonijiet finanzjati minn awtoritajiet pubblici, in-
traprizi privati jew haddiema domesti¢i permezz ta’ arranga-
menti privati dikjarati jew mhux, filwaqt li min ihaddem ikun
individwu. Minkejja li fil-kazijiet kollha, ix-xoghol domestiku
jitwettaq kwazi biss min-nisa, il-kondizzjonijiet tax-xoghol u
tal-impjieg huma ahjar fis-servizzi soc¢jali pubblici u fl-intraprizi,
fejn l-impjegati jistghu jidhlu fghaqda tal-haddiema u l-imsichba
so¢jali jinnegozjaw ftehimiet kollettivi u jsir ukoll monitoragg
uffijali.

2.3.3  Ir-rapport tal-ILO jghid li (1% skont il-Klassifika Inter-
nazzjonali Standard tal-Professjonijiet (ISCO) tal-BIT, ix-xoghol
domestiku jigi klassifikat fzewg kategoriji kbar (5 u 9), li
maghhom hemm asso¢jati ghadd ta’ responsabbiltajiet u certu
livell ta” kwalifiki. “Tl-kategorija I-kbira 5 tirrigwarda I-istabbilimenti
kummerdjali, l-istituzzjonijiet u d-djar privati. Din tkopri Zewg kate-
goriji wiesa’: amministraturi u persunal fis-servizzi tal-catering (sotto-
kategorija 512), fosthom persuni inkarigati mit-tindif, u haddiema
relatati, u Il-koki; impjegati inkarigat mill-kura u hidma relatata,
fosthom persuni inkarigati mill-kura tat-tfal u mill-kura personali
fid-dar (sottokategorija 513). Ir-responsabbiltajiet li jidhlu taht il-
kategorija 5121 jenfasizzaw is-supervizjoni tas-servizzi domestici. II-
kategorija 5131 tiddefinixxi dawk li jiehdu hsieb it-tfal bhala persuni
li ‘jichdu hsieb it-tfal ta’ min jimpjegahom u jsegwu I-attivitajiet
taghhom ta’ kuljum’, il-hidma taghhom tikkonsisti fli:

— jghinu lit-tfal jinhaslu, jilbsu u jieklu;

— jwasslu lit-tfal l-iskola u lura d-dar u jakkumpanjawhom fhargiet
rikreattivi;

— jilghabu mat-tfal jew jghaddulhom il-hin billi jaqrawlhom u
jirrakkuntawlhom I-istejjer;

— jzommu l-kamra tat-tfal u I-post fejn jilghabu fordni;

— jiehdu hsieb it-tfal fl-iskola waqt il-pawza ta’ nofsinhar jew waqt
pawzi ohra mill-lezzjonijiet;

— jiehdu hsieb it-tfal tal-iskola meta johorgu ghal xi Zjara fmuzew
jew positijiet ohra simili;
— jwettqu xoghol relatat;

— jissorveljaw haddiema ohra.

B'mod simili, il-kura personali fid-dar (kategorija 5133) “tichu hsieb
certi bZonnijiet personali u b'mod generali tipprovdi kura fid-dar lil
persuni li ghandhom bzonnha minhabba fxi kundizzjoni ta’ mard
fiziku jew mentali jew dizabbilta, kif ukoll minhabba fxi impediment
marbut ma’ etd avvanzata. Ir-responsabbiltajiet tal-haddiema fdin il-
kategorija, li fosthom hemm il-‘carers’ fid-dar jingabru hekk:

(% GU C 277,17.11.2009, p. 102.

(°) Housework: priceless or valueless? ta’ Marianne A.Ferber u Bonnie
G.Birnbaum (1977) http://www.roiw.org/1980/387.pdf;
Time Use in Child Care and Housework and the Total Cost of
Children, ta’ Bjorn Gustafsson u Urban Kjulin © 1994 Springer
http://www.jstor.org/pss/20007438

(') Ara n-noti fgiegh il-pagna 3, 31 u 32


http://www.roiw.org/1980/387.pdf
http://www.jstor.org/pss/20007438

— ghajnuna biex il-persuna tidhol u tohrog mis-sodda u tbiddel il-
hwejjeg kif mehtieg;
— tibdil tal-friex u ghajnuna lill-persuna biex tinhasel;

— servizz tal-ikel - imhejji minnhom jew minn persuni terzi — u
tmiegh ta’ persuni li ghandhom bzonn Il-ghajnuna;

— somministrazzjoni tal-medicini preskritti jew attenzjoni li l-persuna
tkun hadithom;

— osservazzjoni ta’ kull sinjal li l-kondizzjoni tas-sahha tal-persuna
sejra lura u rappurtar ta’ dan lit-tabib kuranti jew lis-servizz
socjali kompetenti;

— twettieq tax-xoghol relatat;

— sorveljanza ta’ haddiema ohra.

‘Is-sottokategorija 913 tirrigwarda precizament home helps u ajutanti
ohra, min inaddaf u hasselin’. Dan ikopri xoghol maghmul fid-dar
tal-individwi, fil-lukandi, fl-ufficgji, fl-isptarijiet u Il-istabbilimenti |-
ohra, kif ukoll fuq gewwa u l-aicessorji ta’ kull tip ta’ vettura biex
jinzammu nodfa. Din is-sottokategorija tinkludi home helps, dawk li
jnaddfu d-dar, il-hasselin u min jghaddi I-hwejjeg. Il-home helps u
dawk i jnaddfu d-dar li jidhlu fil-kategorija 9131 fikinsu, jnaddfu
bil-vacuum cleaner, jahslu u jillustraw l-art, jiehdu hsieb il-friex,
jaghmlu x-xirja tal-ikel u ta’ prodotti ohra mehtiega fid-dar, ihejju
l-ikel, iservuh u jaghmlu diversi xogholijiet domesti¢i ohra.”

2.3.4  Anke jekk il-kura medika mhijiex parti mix-xoghol
domestiku, persuna li ged tghin fid-dar jew tiehu hsieb it-tfal
zghar trid tkun kapaci taghti l-medicina lill-persuni li tkun qed
tichu hsieb u tirreagixxi fkaz ta’ problema li tqum fdaqqa
wahda u li tipperikola l-hajja tal-persuna li tkun qed tiehu
hsieb. Trid tkun imharrga biex tkun tista’ taghmel dan.

2.3.5 Il-persuni li jkunu qed iwettqu dan ix-xoghol, fl-
assenza ta’ min jimpjegahom jew jekk dan ikun fsitwazzjoni
ta’ dipendenza jridu jkunu awtonomi u kapaci jorganizzaw il-
hin, iridu jispiraw il-fidu¢ja — fidejhom qed jigu fdati ¢-cwievet
tad-dar, it-trabi, il-genituri anzjani, jigifieri dak kollu li hu l-aktar
prezzjuz, irid ikollhom sens ta’ responsabbilta, ikunu kapaci
jiehdu inizjattiva, izommu d-diskrezzjoni u meta jkollhom ir-
responsabbilta shiha tat-tfal jew ta’ persuni dipendenti, jridu
jkunu kapaci jmexxu affarijiet differenti fl-istess hin, ikunu
attenti, sensittivi, perswazivi, pacenzjuzi, kalmi, kapaci jzommu
l-koncentrazzjoni, jisimghu, juru awtorita u jafu x'ghandhom
jaghmlu fkaz ta’ inc¢ident. Iridu jesprimu l-empatija, u jkollhom
idea tal-psikologija, ir-regoli ta’ dieta bbilancjata u l-igene.

2.4 Karatteristici tax-xoghol domestiku

2.41  Ix-xoghol domestiku huwa prekarju u mhallas hazin
ghaliex il-valur tieghu mhuwiex rikonoxxut, anke ghaliex isir
b’xejn min-nisa tad-dar. Min jimpjega huwa individwu li ma
jistghax jew ma jridx ihallas aktar. Ix-xoghol isir min-nisa li
jahdmu wahedhom, hafna drabi ghand iktar minn persuna
wahda, dawn ma jistghux jinghaqdu flimkien, jistrajkjaw jew
izommu l-produzzjoni biex jappoggjaw it-talbiet taghhom kif
jistghu jaghmlu l-impjegati fintrapriza. L-isterjotipi dwar dan

ix-xoghol u dwar l-immagni tal-mara u tal-omm jahbu l-hiliet
mehtiega. Il-post tax-xoghol huwa dar privata li mhux possibbli
tigi kontrollata, u hafna drabi x-xoghol isir minn migranti irre-
golari, minghajr drittijiet.

2.42  Il-prekarjeta hija inerenti ghal dawn l-attivitajiet,
minhabba fil-htigijiet tad-djar: it-tfal jikbru u jsiru awtonomi,
l-anzjani dipendenti jmutu u meta r-rizorsi finanzjarji tal-familja
jongsu minhabba fxi qghad perezempju, dawn ma jibqghux
ihaddmu persuna maghhom id-dar.

3. Kummenti partikolari
3.1 Definizzjoni tal-professjonalizzazzjoni

3.1.1 Bilanc¢ ahjar bejn il-hajja familjari u dik
tax-xoghol

3.1.1.1  Ix-xoghol bi hlas tan-nisa, rekwizit ghall-ugwaljanza
bejn is-sessi, holoq il-htiega ta’ servizzi li jichdu post ix-xoghol li
kienet taghmel il-mara tad-dar. Dan zied ukoll ir-rizorsi finan-
zjarji tal-familji, b’'mod li xi whud minnhom jistghu jfittxu dawn
is-servizzi u dan holoq aktar impjiegi.

3.1.1.2  Dawn is-servizzi gew zviluppati, ghaliex huma indis-
pensabbli biex jippermettu l-bilan¢ bejn il-hajja tal-familja u dik
tax-xoghol. In-nisa u l-irgiel ghandhom ikunu jistghu jimpenjaw
ruhhom fil-hajja professjonali minghajr hsara ghall-hajja familjali
u professjonali taghhom, li fdak il-kaz ikollhom bzonn jafdaw
parti mix-xoghol domestiku u familjali lil persuni terzi.

3.1.1.3  Biex jinholoq bilan¢ bejn il-partecipazzjoni tan-nisa u
l-irgiel fis-suq tax-xoghol, u jigu indirizzati I-bzonnijiet godda li
ged jinholqu bit-tixjieh tal-popolazzjoni, fil-futur dawn is-
servizzi jridu jizviluppaw aktar u ghalhekk ser jikkoncernaw
aktar haddiema.

3.1.2 Impjiegi u servizzi ta’ kwalita

3.1.2.1  Biex jizviluppaw dawn is-servizzi, hemm bzonn li tigi
garantita l-kwalitd, it-tahrig li diga jezisti jiddahhal ghall-katego-
rija kollha, jiddahhal it-tahrig tul il-hajja biex ikun hemm aggor-
nament u jizdiedu l-possibbiltajiet ta’ kontroll tal-kompetenzi. II-
professjonalizzazzjoni ta’ dawn l-impjiegi twassal biex titjieb il-
kwalita ghall-klijenti, il-benefi¢jarji u ghall-impjegati. Dan huwa
l-aktar mod zgur biex jigi garantit li fil-futur ikun hemm persuni
li jixtiequ jaghmlu dan ix-xoghol.

3.1.3 Azzjoni kontra l-faqar

3.1.3.1 Huwa fatt maghruf li fl-Ewropa n-nisa huma aktar
milquta mill-fagar mill-irgiel. Il-pagi baxxi, il-prekarjeta u x-
xoghol mhux dikjarat i huma tipi¢i tax-xoghol domestiku
huma fatturi ta’ eskluzjoni so¢jali. FI-Ewropa, ix-xoghol domes-
tiku huwa l-aktar settur li fih isir xoghol mhux iddikjarat, u
jagbez il-kostruzzjoni u l-catering ('1).

(") Ara “Undeclared work in the European Union”, Special Eurobaro-
meter 284, wave 67, 3.11.2007, p. 21.

3.1.4.1  Il-kazijiet ta’ skjavita rappurtati fl-Ewropa jirrigwar-
daw haddiema domestici fsitwazzjoni irregolari, li ma jigux
imhallsa fuq il-weghda 1i ser jiksbulhom id-dokumenti li
jehtiegu. Dawn il-haddiema huma l-aktar vulnerabbli, huma
ma jazzardawx jitkellmu dwar it-trattament hazin, il-vjolenza
u l-abbuzi sesswali ghaliex jibzghu li jigu mkeccija. Ix-xoghol
domestiku ghandu jkun kopert mit-tip ta’ immigrazzjoni magh-
zula li llum timmira lejn persuni kwalifikati tajjeb hafna. Is-
sitwazzjoni demografika tal-Ewropa tohloq il-htiega li Il-im-
migrazzjoni tlahhaq spe¢jalment mal-bzonnijiet tal-anzjani
dipendenti.

3.1.4.2  Ix-xoghol informali jcahhad lill-haddiema mill-pro-
tezzjoni so¢jali u lis-so¢jeta shiha mit-taxxi u l-kontribut fis-
sistema ta’ harsien socjali. Huwa johloq idea hazina tax-xoghol
domestiku, u jaghmlu impjieg tat-tieni klassi, u dan iheggeg 1-
isterjotipi u jwaqqa’ l-professjoni. Huwa jzid ir-riskji tal-faqar.

3.1.4.3  Biex jonqos ix-xoghol mhux iddikjarat li jsir fid-djar
hemm bzonn ta’ ghadd ta’ mizuri li jkunu integrati fis-sistema
guridika tal-Istati Membri differenti, fosthom dispozizzjonijiet
fiskali, tas-sigurta sogjali, tad-dritt tax-xoghol u tad-drittijiet
¢ivili. L-inklinazzjoni li wiched jipproponi jew jaccetta impjieg
mhux iddikjarat hija spiss marbuta ma’ ragunijiet ekonomici,
peress li dan it-tip ta’ impjieg ikun aktar vantaggjuz ghaz-
zewg partijiet minn wiehed iddikjarat. Il-mizuri tal-Istati Membri
jridu jfittxu li jnaqqsu d-differenzi fil-vantaggi u jkunu appogg-
jati wkoll minn mizuri adattati ghall-kondizzjonijiet so¢jali u
kulturali lokali (kampanji fil-mezzi tax-xandir, ezempji moghtija
minn personalitajiet pubbli¢i, informazzjoni dwar ir-riskji tax-

xoghol mhux iddikjarat).

3.2 Kondizzjonijiet tax-xoghol

3.2.1  L-organizzazzjonijiet ta’ dawk li jhaddmu u l-haddiema,
fghaqdiet tal-haddiema, innegozjaw ftehimiet kollettivi. Huwa
fuq din il-bazi li jridu jittejbu l-kondizzjonijiet tal-haddiema
domesti¢i. Ghandha ssir ricerka dwar il-ftehimiet kollettivi li
jezistu bhalissa ghall-haddiema domestici fl-Ewropa u jigu adot-
tati l-ahjar prattiki biex ikunu jistghu jigu disseminati.
Ghandhom jitqabblu wkoll it-tipi differenti ta’ organizzazzjoni
(intraprizi, assoc¢jazzjonijiet, kooperattivi, impjieg dirett) fid-dawl
tad-drittijiet tal-haddiema u tal-kwalitd tas-servizz provdut.

Brussell, 26 ta’ Mejju 2010.

3.2.2  Fghadd ta’ pajjizi Ewropej, kemm l-individwi li jim-
pjegaw kif ukoll il-haddiema domestici mhumiex infurmati
tajjeb dwar id-drittijiet u l-obbligi taghhom. Min ihaddem ma
jqisx il-mara li tigi tnaddaf jew dik li tiehu hsieb it-tfal bhala
impjegata li ghandha d-drittijiet taghha. Minhabba fl-isterjotipi,
hija tigi meqjusa bhala ghajnuna u li qed jaghmlulha pjacir
ghaliex qed joffrulha ftit sighat ta’ xoghol. Hafna drabi ma
jkun hemm l-ebda kuntratt iffirmat bejn iz-zewg partijiet, li
jfisser li l-kondizzjonijiet tal-impjieg, is-salarju, il-granet ta’
assenza, is-sighat, id-deskrizzjoni tax-xoghol, il-waqfien tal-
kuntratt u l-kumpens tat-tkec¢ija ma jigux definiti b’'mod car.
Hemm bzonn li d-drittijiet u l-obbligi ta’ kull naha jsiru aktar
¢ari, dan jipprotegi wkoll lil min ihaddem li jrid ikun aktar
sensittiv ghar-riskji li jkun qed jichu meta jimpjega persuna
ghandu (serq, inc¢identi) u tar-responsabbiltajiet tieghu.

3.2.3  L-igene u s-sigurta: hemm idea zbaljata li x-xoghol
domestiku ma fihx riskji. Hrug, feriti minn xi qata’, intossi-
kazzjoni mill-prodotti tad-dar, waqghat u xokkijiet tal-elettriku
mill-apparat tad-dar huma in¢identi frekwenti, spe¢jalment jekk
min ihaddem jew il-klijent ma jkunx konxju li jrid jirrispetta r-
regolamenti tas-sigurta u l-haddiema ma tkunx informata bil-
perikli u mharrga biex tevitahom.

3.2.4  Sahha, harsien tal-maternitd, pensjoni: il-waqfa
minhabba fil-maternita spiss tirrizulta fi tkeccija, ghaliex min
ihaddem ikollu bzonn li xi hadd jaghmillu x-xoghol domestiku
u b’hekk igabbad lil haddiehor u ma jhossux obbligat li jerga’
jimpjega lil dik li tkun wagqfet ghal ragunijiet ta’ maternita.
Minhabba li ma tezistix organizzazzjoni li tipprovdi haddiema
sostituti temporanji, l-implimentazzjoni tal-ligi hija iktar difficli
u konsegwentement din tibqa’ biss teorija. Is-sistemi tas-sigurta
so¢jali u tal-pensjoni mhumiex adattati ghal hidma ta’ xi ftit
sighat ghand diversi individwi.

3.2.5  Kwalifiki u formazzjoni: il-kompetenzi mehtiega ilhom
jghaddu b'mod informali. Wiehed jinnota li ghal xi snin it-tras-
missjoni fil-familja m’ghadiex issir dags kemm kienet gabel. Xi
ommijiet Zghazagh ma jhossuhomx ippreparati ghat-twelid tal-
ewwel tarbija taghhom, u xi genituri zghazagh m’'ghadhomx
jafu jhejju ikliet ibbilangjati, filwaqt li jippreferu ikliet lesti,
wahda mir-ragunijiet ghall-obezita fost it-tfal. Jekk ix-xoghol u
l-hiliet jigu identifikati u jigu mghallma tista’ tizdied il-possib-
bilta li dawn jitharrgu iktar anke mill-irgiel.

